
Lénda : Rekomandim pér fillimin e hetimeve ndaj punonjésve té policisé té Sektorit té
Forcés sé Posacme té Operacioneve Speciale dhe Kérkimit t&é DVP Tirané dhe té
DPPSH, si dhe té Forcés sé Posagme ‘“Shqiponja” té DVP Tirané, pér veprat
penale té “Kryerjes sé veprimeve arbitrare” dhe té “Moskallézimit té krimit”,
parashikuar nga nenet 250, 300 dhe 25 té Kodit Penal, té ndryshuar.

PROKURORISE PRANE GJYKATES SE RRETHIT GJYQESOR
Tirané

Pér dijeni: DREJTORISE SE PERGJITHSHME TE POLICISE SE SHTETIT
Tirané

Institucioni i Avokatit t& Popullit ka filluar me iniciativé rastin e béré publik né media, i
cili bén fjalé pér dhunimin e shtetasit F.H. nga punonjésit e Policisé sé Shtetit pas kapjes dhe gjaté
shogérimit té tij nga banesa pér né Drejtoriné Vendore té Policisé Tirané (DVP Tirané), né datén
16.02.2019. Ndérkohé né orét e natés né rrjetet sociale dhe mediat on line ka garkulluar njé video
ku duket se njé punonjés policie me maské né koké e ka goditur me péllémbé nga prapa né trup
shtetasin F.H. né momentin gé disa policé té tjeré po e ¢onin até né makinén e policisé. Po késhtu
rezulton edhe dhuné verbale gjaté shogérimit.

Kapja dhe shogérimi i shtetasit F.H. éshté béré pasi dyshohet gé, né tubimin e organizuar
nga opozita né datén 16.02.2019 né€ Bulevardin “Déshmorét e Kombit”, para Kryeministrisé,
Tirané, t€ keté kryer veprat penale t€ “Shkatérrimit t€ pronés publike me zjarr” dhe té
“Kundérshtimit t€ punonjésit t€ policis€ s€ rendit publik”, parashikuar nga nenet 151 dhe 236/2 té
Kodit Penal.

Né datén 17.02.2019 shtetasi F.H. u takua nga punonjésit e institucionit toné né ambientin
e sigurisé té Drejtorisé Vendore té Policisé Tirané dhe u pyet hollésisht rreth rastit né fjalé té béré

publik né media. Gjaté pyetjes ai pretendoi se, nga punonjésit e policisé té cilét kané shkuar né
banesén e tij ishin kryer disa shkelje ligjore sikurse jané: numri i madh i tyre, disa gindra policé,
té cilét kané shkaktuar njé dhuné psikologjike ndaj tij dhe familjaréve té tij, vecanérisht ndaj dy
fémijéve té mitur; disa prej tyre me kapug né koké pa e njoftuar népérmjet ziles sé portés, apo
népérmijet thirrjeve dhe trokitjeve né portén e rrethimit té banesés, ishin hedhur nga muri rrethues
i saj; ata kishin goditur forté derén e shtépisé; kishin pérdorur fjalé fyese dhe kércénuar me thirrjet
gé té hapnin derén, sepse do ta shqyenin até dhe se do ti vrisnin té gjithé.

Sipas ankuesit, bashkéshortja e tij dhe dy fémijét e mitur 12 dhe 5 vjec ishin trembur shumé
nga veprimet e policisé, pasi 15-20 prej policéve me maska né koké dhe me armé né duar kané
hyré brenda né banesé, ndérsa njéri prej tyre ia ka vendosur armén né koké vajzés sé tij té mitur, e
cilandodhej né katin e paré dhe e pyeste se ku ishte babai. Ndérsa dy prej tyre i kané drejtuar armét
e mbushura atij né momentin gé po zbriste nga kati i dyté né té parin. Pas késaj 4-5 prej tyre e kané
kapur dhe térhequr zvarré até duke e gélluar me shgelma dhe qytat e arméve né pjesé té ndryshme
té trupit né prani té familjaréve.

Si pasojé e goditjeve té tyre atij i jané shkaktuar hematoma né pjesén prapa veshit té djathté,
né koké dhe né gafé. Né momentin gé e kané futur né makiné njéri prej policéve e ka kércénuar
duke i futur tytén e pistoletés sé mbushur né gojé, si dhe i ka théné se do ta zhdukte. Gjithashtu ai
pretendoi se nga ana e policisé i ishte béré né ményré té paligjshme dy heré kontrolli i banesés sé
tij.

Pér shkak té dhunés fizike dhe psikologjike té ushtruar ndaj tij nga punonjésit e policisé,
gjaté géndrimit né DVP Tirané i kishte réné dy heré té fikét dhe ka vjellé. Pas késaj situate ai éshté
vizituar nga shérbimi i urgjencés dhe mjeku i institucionit t&¢ DVP Tirané dhe me rekomandimin e
kétij té fundit éshté dérguar né Spitalin Ushtarak Tirané ku ka béré disa ekzaminime dhe ka marré
njé serum dhe getésues. Pasi ka kryer ekzaminimet e nevojshme até e kané rikthyer né ambientin
e sigurisé té DVP Tirané.

Me géllim shqyrtimin dhe verifikimin e pretendimeve té ngritura nga shtetasi F.H. nga
Institucioni i Avokatit té Popullit u ndérmorr njé hetim administrativ. Né kuadér té kétij hetimi
nga ndihméskomisionerét e institucionit toné u béné verifikimet e nevojshme né dokumentacionin
e administruar nga Drejtoria Vendore e Policis€ Tiran€ dhe konkretisht né “Kartelén shéndetésore”
té shtetasit F.H. me nr. regjistri 368 té hapur nga mjeku i kétij institucioni né datén 16.02.2019
rezulton se: “Pacienti referon té keté goditje né koké dhe né trup, né anén temporale té djathté té
shogéruar me edemi. Ka vjellé dy heré”. “Nga ekzaminimi objektiv pacienti ka njé kontuzion né
pjesén temporale dextra té shogéruar me edemi. Ka vjellé njé heré dhe aktualisht ka ndjesiné e té
vjellit. Rekomandohet urgjentisht ¢ ¢ohet ne Spitalin e Traumés pér mjekim mé té specializuar”.
Ndérsa né “Kartelén shéndetésore” té shtetasit F.H. me nr. regjistri 377 t€ hapur nga mjeku 1 kétij
institucioni né datén 17.02.2019 rezulton se: “Pacienti referon se jam goditur né pjesén e kokés e
té anésive”, “Aktualisht vérehet hematomé né pjesén e sipérme té veshit té manjté, si dhe
hematomé né pjesén e shpatullés sé djathté...”.

Nga pyetja e disa prej punonjésve té policisé efektivé té Komisariatit té Policisé nr. 4 Tirané
gé kané ushtruar kontrollin e banesés sé shtetasit F.H. u informuam se, kontrolli i banesés dhe i
mjediseve té tjera né pronési té shtetasit F.H. ishte béré né kushtet e flagrancés®. Ata shpjeguan se

1 Sqarojmé se vlerésimi i institucionit toné éshté se, né kété rast nuk ndodheshim né kushtet e flagrancés sepse nga
pyetja e béré nga ana joné e disa punonjésve t& Komisariatit té Policisé nr. 4 Tirané dhe pérgjigjet e kthyera nga
organet e policisé rezulton se, pas mitingut ata jané mbledhur né komisariat dhe kané paré pamjet filmike té xhiruara
nga kamerat e TV-ve té ndryshém pér té identifikuar autorét e dyshuar gé kané ushtruar dhuné ndaj institucioneve
shtetérore dhe punonjésve té Policisé sé Shtetit gjaté protestés sé zhvilluar até dité para Kryeministrisé. Sipas



né datén 16.02.2019, rreth orés 17:00 jané grumbulluar né komisariat pér té paré pamjet filmike té
béra né tubimin e zhvilluar até dité para Kryeministrisé. Pasi kané paré pamjet filmike dhe
analizuan raportet e shérbimit té béra nga agjentét e policisé kriminale dhe specialistét e policisé
sé zonave, éshté arritur né konkluzionin se, njé nga personat e dyshuar si autoré pér kryerjen e
veprave penale t€ “Shkatérrimit t€ pronés publike me zjarr” dhe t&€ “Kundérshtimit t&€ punonjésve
té policisé sé rendit” ishte edhe shtetasi F.H., i cili éshté banor i fshatit Surrel qé éshté né
juridiksionin e Komisariatit té Policisé nr. 4 Tirané. Ndodhur né kéto rrethana ata kané marré
detyré nga eprorét e tyre pér té shkuar né banesén e shtetasit F.H. me géllim bérjen e kontrollit té
banesés sé tij né kushtet e flagrancés dhe shogérimin e tij né komisariat pér té kryer veprimet
procedurale me té. Né pérbérje té grupit té punés kané shkuar 8 punonjés policie, respektivisht
specialistét pér hetimin e krimeve té kétij komisariati, efektivét Arjan Shehu, Artur Musabelli
dhe Taulant Cara, agjentét e policisé kriminale Shpétim Karaj, Ilir Peza dhe Reshit Alla. Sé bashku
me ta ka shkuar edhe njé autopatrullé e pérbéré nga Rodolf Qejvani dhe Romina Cani. Gjaté rrugés
grupi i punés éshté njoftuar nga eprorét gé té mos vepronin pa ardhur forcat e Drejtorisé Vendore
té Policisé Tirané. Grupi i punés ka shkuar né aférsi té banesés sé shtetasit F.H. rreth orés 18:30
dhe kané pritur rreth 10 minuta derisa kané ardhur forca té tjera policie nga DVP Tirané, té cilét
kané géné rreth 10-15 punonjés me uniformé policie dhe civila té veshur me jelek me logon e
policisé dhe me kapuca né koké. Pasi jané grumbulluar ata kané shkuar tek porta e rrethimit té
jashtém té banesés sé shtetasit F.H.. Specialisti pér hetimin e krimeve Artur Musabelli, i cili ishte
edhe punonjési gé kishte né juridiksion zonén né té cilén banonte shtetasi F.H., ka shkuar tek porta
e oborrit dhe i ka réné citofonisé disa heré. Pas 5-6 minutash pritjeje, Arturi ka trokitur né portén
metalike. Pas pak castesh nga banesa dy katéshe e F.t ka dalé njé djalé rreth 20 vjec i cili éshté
afruar tek porta. Arturi i &shté prezantuar atij dhe i ka kérkuar gé té njoftonte F.n gé té dilte nga
banesa e té vinte aty pér té komunikuar. Personi né fjalé ka réné dakort dhe ka hyré né banesé. Pas
3-4 minutash ai ka dalé nga banesa dhe ka théné se e kishte njoftuar F.n dhe se ai do té dilte dhe
vinte aty. Ai hyri pérséri né banesé, por F. nuk doli prej saj. Pas rreth 5 minutash Arturi i ka réné
pérséri portés dhe nga banesa ka dalé pérséri i njéjti person, i cili ka njoftuar se i kishte théné F.t
dhe se ai do té vinte. Arturi i ka théné gé ta njoftonte sérish até, por ai hyri né banesé dhe nuk doli
mé prej saj.

Ndodhur né kété situaté, qé porta e oborrit nuk po hapej dhe shtetasi F.H. nuk doli nga
banesa, rreth orés 19:00 forcat operacionale jané futur né oborr duke kapércyer rrethimin e oborrit.
Njéri prej tyre ka hapur portén e oborrit dhe pasi ajo éshté hapur kané hyré né oborr edhe disa nga
punonjésit e Komisariatit té Policisé nr. 4 Tirané. Sipas pamjeve filmike té kamerave té sigurisé
sé banesés té sjella nga avokati i shtetasit F.H., ora kur punonjésit e policisé kané trokitur né portén
e jashtme éshté 20:01:38, ora kur kané hyré brenda né oborr duke kapércyer murin ka qéné
20:12:49 dhe ora kur éshté hapur porta kryesore ka qéné 20:15:01. (Sgarojmé se koha e veprimeve
té deklaruara nga punonjésit e policisé ndryshon me njé oré nga koha e regjistruar né video.
Mendojmé se ky ndryshim vjen pér arsye se ora e sistemit t€ monitorimit mund té jeté e
pandryshuar dhe prandaj figuron se veprimet e punonjésve té policisé jané kryer njé oré mé vong).
Né kéto momente forcat operacionale kané shkuar tek dera e banesés dy katéshe té shtetasit F.H..
Meqgénése dera e banesés nuk po hapej dhe brenda dégjoheshin zéra femrash, OPGJ Artur
Musabelli ka njoftuar punonjésen e patrullés sé policisé Romina Cani dhe i ka théné gé té
komunikonte ajo me to. Ajo i ka béré thirrje disa heré, duke i théné gé ishin Policia e Shtetit dhe

punonjésve té policisé, pasi kané paré pamjet filmike kané konstatuar se njéri prej personave té dyshuar si autor i
veprave penale ishte edhe shtetasi F.H.. Pra, ai nuk éshté kapur né kryerje e sipér té veprés penale apo menjéheré pas
kryerjes sé saj dhe gjaté ndjekjes nga punonjésit e policisé, por disa pas protestés.



té hapnin derén e banesés. Nga brenda banesés éshté pérgjigjur njé femér, duke théné se do té vinte
veté zotéria pér 10 minuta, por pérséri dera nuk éshté hapur. Ndérkohé njéri prej punonjésve té
policisé t& forcave operacionale i ka théné se: “Ju lutemi zonj€, qé nése jeni prapa der€s, largohuni
sepse do ta hapim me forcé derén”.

Ndodhur né kéto rrethana njéri nga punonjésit e policisé té forcés operacionale e ka shtyré
derén me forcé me sup dhe dera u hap, por pa u démtuar. Pasi u hap dera nga punonjésit e policisé
té pyetur deri tani éshté konstatuar se né hollin e katit té paré té& banesés nuk kishte asnjé person.
Sipas tyre, né kéto momente, 3 apo 4 punonjés té operacionales jané ngjitur népérmjet shkalléve
té brendshme té banesés té cilat ndodheshin né hollin e katit té paré pér né katin e dyté dhe e kané
kapur shtetasin F.H., i cili kishte dalé né fund té shkalléve dhe e kané shogéruar até jashté banesés
pér tek makina e policisé gé ndodhej né rruge.

Sgarojmé se nga kéqyrja e video-s (pamjeve filmike té regjistruara né datén 16.02.2019
nga sistemi i monitorimit i montuar né banesén e shtetasit F.H.), té cilén e solli avokati i tij rezultoi
se:

Video zgjat gjithsej 25 minuta e 49 sekonda dhe ora e fillimit té ingizimit éshté 19:58:109.

Né orén 19:58:28 vijné né rrugén kryesore 2 furgona me logon “POLICIA” dhe vendosen
pérballé portés sé jashtme té banesés.

Né orén 19:58:38, nga furgoni i paré i ndaluar zbresin 8 efektivé policie me rroba me logon
“POLICIA” me kapugé né koké. T¢ teté personat pasi dalin nga furgoni vrapojné€ dhe vendosen
pas banesés dhe konkretisht pas murit rrethues té banesés.

Né orén 19:58:29, nga furgoni i dyté i cili ka ndaluar pérballé portés kryesore zbresin 8
persona, nga té cilét 6 jané me veshje cvile dhe 2 kané veshje me logon “POLICIA”. Kéta dy té
fundit shkojné né pjesén e pasme té murit rrethues té banesés duke u bashkuar me 8 efektivat qé
erdhén me furgonin e paré.

Né orén 20:01:38 efektivét me veshje civile kané trokitur né portén e jashtme té oborrit,
por ajo nuk éshté hapur.

Né pjesén e pasme té murit rrethues té banesés 8 efektivét kané negociuar me rojen e
banesés, i cili nuk pranonte gé ata té hynin brenda né oborr nga muri. Efektivét béné negociata me
rojen pér 2 minuta e 21 sekonda.

Né orén 20:12:49, nga pjesa e jashtme e murit rrethues té banesés kané hyré duke kapércyer
murin rrethues 9 efektivé policie, ku njéri prej tyre kishte me vete edhe njé armé automatike.
Efektivét ishin qé t€ gjithé me veshje me logon “POLICIA” por kané qéné t& maskuar me kapucé
né koké. Procesi i hyrjes nga muri ka filluar né orén 20:12:49 dhe ka pérfunduar né orén 20:14:47.

Né orén 20:15:01 efektivét e policisé gé kané hyré nga muri pas banesés kané shkuar tek
porta kryesore dhe sé bashku me njé person té familjes hapin portén.

Né orén 20:15:29 éshté hapur porta kryesore nga brenda dhe né oborrin e banesés kané
hyré 16 efektivé policie. Njé efektiv police ka géndruar tek porta kryesore né anén e jashtme té
saj. Gjithsej né ambientet e brendshme té rrethimit té banesés kané hyré 9+16=25 policé, nga té
cilét 19 efektivé jan€ me uniformé dhe shenja dalluese “POLICIA dhe 6 civilé.

Né orén 20:16:18 ushtrohet kontroll fizik ndaj personit civil gé shogéron efektivét brenda
ambienteve té rrethimit té banesés.

Né orén 20:18:32 shogérohet jashté banese ky person.

Né orén 20:21:32 shogérohet jashté banese njé djalé gé ndodhej né ambientet e banesés i
veshur me xhup té zi.

Né orén 20:23:22 efektivét me uniformé hyjné né baneseé.

Né orén 20:27:34 subjekti i kontrollit del nga banesa i shogéruar me 15-16 efektivé policie.



Né orén 20:27:52 subjekti i shogéruar del nga porta e jashtme e oborrit i shogéruar nga 16
efektivé dhe dérgohet tek furgoni i dyt€ me logon “POLICIA”™.

Né pamjet filmike rezulton se nga momenti i daljes nga porta kryesore ai éshté térhequr
me forcé nga efektivét e policisé.

Né kéto pamje konstatohet se, né kété operacion kané marré pjesé 27 efektivé policie, 3
furgona policie dhe 6 makina té vogla civile. Nga numri total i efektivéve té policisé, 21 prej tyre
kané veshje dhe shénjén dalluese “POLICIA”, ndérsa 6 efektivé kané qéné me veshje civile.
Gjithashtu éshté evidentuar 1 polic i armatosur me armé automatike.

Pas shogérimit té F.t, 8 efektivé té Komisariatit té Policisé nr. 4 Tirané kané komunikuar
me bashkéshorten e tij shtetasen F.H. dhe pasi jané prezantuar i kané théné se do té bénin kontrollin
e banesés pér sende té kundérligjshme. Sipas punonjésve té policisé, ajo ka treguar mirékuptim.
Fillimisht ata i kané kérkuar asaj qé, nése Kishte sende té kundérligjshme né banesé ti dorézonte
ato. Ajo pasi i &shté pérgjigjur se nuk kishte sende té tilla, i ka théné gé té vazhdonin kontrollin e
banesés, i cili u bé né prezencén e saj dhe té njé personi tjetér i cili éshté prezantuar si roja i tyre.
Gjaté kontrollit té banesés dy katéshe u gjet vetém njé armé gjahu, cifte dhe njé gjerdan me fisheké
cifteje, té cilat u morén nga punonjésit e policisé me procesverbal kéqyrje-marrje prove materiale,
sepse bashkéshortja e tij nuk e dinte nése kishte apo jo leje F.. Né pérfundim té kontrollit té ushtruar
éshté mbajtur edhe procesverbali pérkatés, i cili éshté nénshkruar edhe nga bashkéshortja e F.t dhe
personi i pranishém pa pasur asnjé vérejtje apo pretendim dhe asaj i éshté dhéné edhe kopja e tij.

Sipas punonjésve té policisé té pyetur, kur forcat operacionale kané hyré né banesén e
shtetasit F.H., bashkéshortja e tij, dy fémijét dhe njé grua e moshuar ndodheshin né katin e dyté té
banesés né njérén prej dhomave té saj. Sipas pamjeve filmike té sjella nga avokati i shtetasit F.H.,
ora kur punonjésit e policisé kané hyré brenda né banesén e shtetasit F.H. pér té béré arrestimin e
tij dhe kontrollin e banesés ka géné 20:23:22. (Sgarojmé se koha e veprimeve té deklaruara nga
punonjésit e policisé ndryshon me njé oré nga koha e regjistruar né video. Mendojmé se ky
ndryshim vjen pér arsye se ora e sistemit t&€ monitorimit t€ banesés sé F.t mund té jeté e
pandryshuar dhe prandaj figuron se veprimet e punonjésve té policisé jané kryer njé oré mé vong).

Pasi mbaruan kontrollin e banesés dy katéshe, punonjésit e policisé kané komunikuar me
eprorét e tyre té ciléve u kané théné se, brenda oborrit ndodheshin edhe disa objekte té tjera dhe se
nuk kishin mundési qé t’i kontrollonin té gjitha ato dhe pér kété arsye kérkuan ndihmé me forca
shtesé. Deri sa erdhén forcat shtesé ata kané géndruar rreth njé oré e gjysém né rrugé jashté oborrit
té banesés. Pasi kané ardhur forcat e tjera té policisé, i kané réné portés sé oborrit, ka ardhur roja i
cili ka hapur portén. Ata kané komunikuar pérséri me bashkéshorten e F.t, e cila ka dalé né oborr.
Asaj i kané théné se do té vazhdonin kontrollin e objekteve té tjera gé ishin proné e tyre brenda
oborrit té banesés, té cilat nuk ishin kontrolluar gjaté kontrollit té paré. Ajo ka treguar mirékuptim
dhe sé bashku me ta ka marré pjesé né kontrollin e ushtruar né fabrikén e miellit, né shtépiné
alpine, né njé depo dhe né pishiné. Gjaté kontrollit jané gjetur 10 fisheké arme gjahu dhe njé kuti
plastike me kod, e cila ishte bosh brenda. Kéto sende i morén me procesverbal kégyrje-marrje té
provés materiale. Né pérfundim té kontrollit té ushtruar éshté pérpiluar procesverbali i cili éshté
nénshkruar pa vérejtje edhe nga bashkéshortja e F.t dhe roja e banesés dhe njé kopje i éshté l1éné
asaj. Sipas tyre, procesverbalet e mbajtura pér té dy kontrollet e béra né banesén dy katéshe, né
objektet dhe ambientet e tjera né pronési té shtetasit F.H. i jané bashkuar materialeve procedurale
dhe sé bashku i jané referuar organit té Prokurorisé prané Gjykatés sé Rrethit Gjygésor Tirané.
(Sgarojmé se, nga pérgjigjia e dérguar institucionit toné nga Prokuroria e Rrethit Gjygésor Tirané
me shkresén nr. 6959/1 prot., daté 23.05.2019, ndérmjet té tjerave rezulton se, nga ana e Gjykatés
sé Shkallés sé Paré Tirané éshté vlerésuar i ligjshém arresti né flagrancé i shtetasit F.H. dhe ndaj



tij éshté vendosur masa e sigurisé “Arrest me burg”, vendim i cili éshté léné né fuqi edhe nga
Gjykata e Apelit Tirané. Ndérsa kontrolli i kryer né banesé éshté vlerésuar i ligjshém nga ky organ
pasi éshté kryer duke géné né ndjekje té shtetasit F.H. dhe me dyshimin se né banesé mund té
gjendeshin té fshehura sende ose gjurmé té veprés penale.)

Pavarésisht se dinamika e ngjarjeve dhe shpjegimet e béra prané institucionit toné nuk
demostrojné kété rrjedhé té ngjarjeve, kjo céshtje éshté zgjidhur me vendim gjyqgésor e Institucioni
I Avokatit t& Popullit nuk mund té shprehet pér rastin individual.

Gjithashtu nga pyetja e punonjésve té policisé té kétij komisariati u informuam se,
punonjésja e patrullés sé pérgjithshme Romina Canaj, e cila ishte pjesé e grupit té punés, ka géné
e pajisur me kamera trupi dhe i ka filmuar veprimet e kryera gjaté kontrollit té ushtruar. Filmimi i
béré né kété rast éshté pércjellé (shkarkuar) né sistemin IT né DVP Tirané.

Pas kérkesés toné té pérséritur?, Drejtoria e Pérgjithshme e Policisé sé Shtetit me shkresén
nr. 101/K prot., daté 06.08.2019, ndérmjet té tjerave na informoi se jané administruar pamjet
filmike me CD, té veprimeve té Policisé sé Shtetit, gjaté kontrollit té€ banesés sé shtetasit F.H., té
realizuara me kameran e trupit nr. 100435, e administruar prané Drejtorisé sé Teknologjisé dhe
Informacionit, né Drejtoriné e Pérgjithshme té Policisé sé Shtetit. Bashkélidhur pérgjigjes na
dérgoi edhe CD-né me pamijet filmike té realizuara né intervale kohore, ndérmjet orés 19:40-22:40,
té datés 16.02.2019, nga kamera e trupit nr. 100435.

Sqgarojmé se nga kéqyrja e késaj CD-je konstatuam se pamjet filmike nuk jané té plota,
sepse né materialin e pércjellé jané sjellé pamje filmike té pjeséshme gé kané regjistruar veprime
pas arrestimit té shtetasit F.H. dhe pas largimit té tij nga banesa. Kéto pamje paragesin vetém
veprimet e kontrolleve té banesés sé kétij shtetasi. Nuk kemi regjistrim té veprimeve té punonjésve
té policisé gé nga momenti gé ata jané paragitur tek porta e jashtme deri né orén 19:40 kur ka
filluar kontrolli i banesés, si hyrjen e tyre tek porta e jashtme dhe né banesén e shtetasit F.H., si
dhe kapjen, arrestimin dhe shogérimin e tij nga banesa pér tek makina e policisé. Pra nuk kemi
pamjet e veprimeve té punonjésve té policisé gjaté kétij intervali kohor pér té vlerésuar
ligjshmériné apo kundérligjshmérié e tyre, ndonése punonjésja e patrullés sé pérgjithshme, e cila
ishte e pajisur me kamera trupi Romina Canaj, ishte prezente. Theksojmé se, nga kégyrja e pamjeve
filmike té videos sé sjellé nga avokati i shtetasit F.H., rezulton se né orén 20:27:34 (sipas sqarimit
té béré mé sipér né fagen 5, paragrafi 3, mbi ndryshimin e orés té sistemit té monitorimit té banesés
sé té arrestuarit), F. kishte dalé nga shtépia. Pra pamjet filmike nga Drejtoria e Pérgjithshme e
Policisé sé Shtetit jané sjellé pér kontrollet kur ska pasur pretendime pér dhuné vec pretendimit
pér orar dhe paligjshméri pér té dytin.

Nga ndihméskomisionerét tané jané pyetur me procesverbal edhe punonjésit e policisé té
Forcés sé Posagme Shqiponja, respektivisht shtetasit Krenar Gjokutaj me detyré Shef Sektori i
Forcés sé Posacme Shqgiponja né DVP Tirané, Orlando Nako dhe Niko Llaka me detyré patrullé e
pérgjithshme né kété sektor. Ata kané shpjeguar se kané marré urdhér gé té shkonin né mbéshtetje
té Komisariatit té Policisé nr. 4 Tirané pér té béré shogérimin e shtetasit F.H. nga banesa e tij né
Surrel né DVP Tirané. Nga shpjegimet e tyre rezultoi se, pérve¢ punonjésve té Komisariatit té
Policisé nr. 4 Tirané, né kété shérbim kané marré pjesé edhe disa punonjés té forcés operacionale.
Sipas tyre, porta e oborrit té banesés sé shtetasit F.H. nuk éshté hapur edhe pse i éshté kérkuar pér

2| jemi drejtuar organeve té Policisé sé Shtetit pérkatésisht me:

- Shkreswn nr. K2/F9-2 prot., daté 25.02.2019, drejtuar Drejtorit t& Drejtorisé Vendore té Policisé Tirang;
- Shkreswn nr. K2/F9-3 prot., daté 25.02.2019, drejtuar Drejtorit t& Pérgjithshém té Policisé sé Shtetit;

- Shkreswn nr. K2/F9-8 prot., daté 08.04.2019, drejtuar Drejtorit té Pérgjithshém té Policisé sé Shtetit;

- Shkreswn nr. K2/F9-21 prot., daté27.06.2019, drejtuar Drejtorit té Pérgjithshém té Policisé sé Shtetit



rreth 20 minuta hapja e saj dhe dalja e F.t. Né kété situaté, disa nga forcat operacionale té veshur
me jeleké me logon e policisé jané detyruar gé té kalojné rrethimin dhe té futen né oborr. Pasi éshté
hapur porta nga roja e banesés, forcat operacionale sé bashku me ato té Komisariatit té Policisé nr.
4 Trané kané shkuar tek dera e banesés sé katit té dyté dhe kané géndruar aty pér rreth 10 minuta.
Gjaté késaj kohe njé kolege e Komisariatit té Policisé nr. 4 Tirané ka béré thirrje duke u prezantuar
se ishte Policia e Shtetit dhe té hapnin derén pér té komunikuar. Pasi dera nuk éshté hapur njé
punonjés i forcés operacionale e ka hapur até me sup duke e shtyré me forcé dhe 3 apo 4 prej tyre
kané hyré brenda dhe kané kapur dhe marré F.n nga krahét, ndérsa ata kané pritur né oborrin e
shtépisé. Ata e kané marré né dorézim F.n nga forcat operacionale pasi kané kaluar portén e oborrit
dhe e kané futur né makiné dhe mé pas e kané shogéruar né DVP Tirané. Ata deklaruan se nuk
kané paré gé F. té jeté goditur nga ndonjé punonjés policie gjaté shogérimit nga banesa pér tek
makina e policisé. Gjithashtu ata deklaruan se nuk ishin té vérteta pretendimet e tij se, kur e kané
futur né makinén e forcave Shqiponja ai ishte kércénuar nga njé punonjés policie duke i futur tytén
e pistoletés s& mbushur né gojé. Pérve¢ sa mé sipér, ata pretenduan se si gjaté shogérimit nga
banesa né makiné ashtu edhe gjaté udhétimit né making, F. i ka fyer ata me fjalor banal dhe i ka
kércénuar me largim nga puna kur té rikthehej né pushtet PD-ja. Ndérsa lidhur me filmimin nga
kamera e trupit té veprimeve té béra nga ana e tyre gjaté kétij operacioni, njéri prej tyre, Niko
Llaka, deklaroi se kur kané shkuar tek shtépia e F.t, né momentin gé ka zbritur nga makina, kamera
e trupit i ka réné poshté dhe nuk ka funksionuar mé.

Ndihméskomisionerét e institucionit toné kontaktuan népérmjet telefonit me drejtuesit e
Sektorit Operacional té DVP Tirané dhe até té Drejtorisé sé Pérgjithshme té Policisé sé Shtetit, por
nuk mundén gé té merrnin informacion pér emrat e punonjésve té policisé té kétij sektori qé kishin
hyré brenda né banesén e shtetasit F.H. dhe kishin béré kapjen dhe dorézimin e tij tek punonjésit
e policisé té€ Forcés sé Posagme “Shqiponja”. Ne gjykuam se pyetja e kétyre punonjésve nga ana
joné éshté e domosdoshme pér té sqaruar pretendimet e ankuesit té cilat i parashtruam mé sipér
dhe pér té béré njé hetim administrativ té ploté, objektiv dhe gjithpérfshirés té kétij rasti. Mirépo
drejtuesit e kétyre strukturave nuk pranuan identifikimin e punonjésve té policisé gé kishin marré
pjesé né rastin né fjalé me justifikimin se, punonjésve té strukturave speciale operacionale u
garantohet me ligj fshehtésia e identitetit pér veprimtariné operacionale.

Ndodhur né kéto rrethana, me shkresat respektivisht nr. K2/F9-2 prot., daté 25.02.2019,
drejtuar Drejtorit té Drejtorisé Vendore té Policisé Tirané, dhe nr. K2/F9-3 prot., daté 25.02.2019,
drejtuar Drejtorit té€ Pérgjithshém té Policisé sé Shtetit u kemi kérkuar si mé poshté:

1. Sa éshté numri total i punonjésve té policisé qé kané shkuar né banesén e shtetasit F.H.
dhe cilave strukturave policore i pérkasin ata?

2. A jané té vérteta pretendimet e ankuesit té parashtruara né ankesé té cilat i kemi
pérshkruar mé sipér?

3. Listén me emrat e punonjésve té policisé gé kané marré pjesé né veprimet pér kapjen
dhe shogérimin e tij nga banesa deri né makinén e policis€ té Forc€s s€ Posagme “Shqiponja” dhe
cilave strukturave i pérkasin ata?

4. Cilét jané punonjésit e policisé gé kané ushtruar dhuné fizike dhe psikologjike ndaj
ankuesit dhe vajzés sé té tij té mitur?

5. Cili éshté punonjési i policisé i cili e ka goditur ankuesin né momentin gé po e fusnin né
makinén e policisé?

6. Njé CD me pamjet filmike dhe audio té regjistruara nga kamerat e trupit té punonjésve
té policisé gé kané marré pjesé né veprimet e kryera me ankuesin, si gjaté kapjes dhe shogérimit
té tij, ashtu edhe gjaté kryerjes sé kontrollit té banesés dhe té ambienteve té tjera né pronési té tij.



Né vijim té korespondencés toné, Drejtori i Drejtorisé Vendore e Policisé Tirané me
shkresén nr. 2239/2 prot., daté 11.03.2019, ndérmjet té tjerave na informoi se, pamjet filmike i ka
Drejtoria e IT né Drejtoriné e Pérgjithshme té Policisé sé Shtetit. Sektori i Forcés sé Posagme té
Operacioneve Speciale dhe Kérkimit nuk mund té jap informacion pér sa kérkohet né shkresé pasi
punonjésve té késaj strukture u garantohet me ligj fshehtésia e identitetit pér veprimtarité
opeacionale....”

Ndérsa Drejtori i Pérgjithshém i Policisé sé Shtetit me shkresén nr. 1774/1 prot., daté
05.04.2019, ndérmijet té tjerave na informoi se, nga momenti i daljes nga banesa té shtetasit F.H.,
gjaté shogérimit pér né mjetin e policisé dhe deri né ambientet e shogérimit t¢ DVP Tirané, ky
shtetas éshté shogéruar nga punonjésit e Forcés sé Posagme “Shqiponja”, proces i cili nuk éshté
shogéruar me pérdorim dhune ndaj tij. Né té kundért, nga ana e kétij shtetasi, gjaté shogérimit
jané kundérshtuar punonjésit e policisé né pérmbushjen e detyrés, shogéruar dhe me fjalor
denigrues e fyes ndaj tyre. Sa i pérket pamjeve filmike té kryera népérmjet kamerave té trupit té
punonjésit té policisé, ato administrohen né serverat pérkatés gé administrohen nga Drejtoria e
Teknologjisé sé Informacionit dhe jané pjesé e materialeve té procedimit penal pér kété ngjarje.
Pérsa i takon kérkesés pér informacion lidhur me pérfshirjen e punonjésve té Forcés sé Posagcme
Operacionale Speciale dhe Kérkimit, ju b&jmé me dije se konform akteve ligjore mbi té cilat
funksionojné kéto struktura, nuk mund té japim informacion pér identitetin e punonjésve.

Sqgarojmé se, pjesa e pérgjigjes lidhur me pamjet filmike nuk pérputhet me pérgjigjen e
dérguar nga Prokuroria e prané Gjykatés sé Shkallés sé Paré Tirané me shkresén nr. 6959/1 prot.,
daté 23.05.2019, té cilén e cituam mé sipér, ku ndérmjet té tjerave na informoi se:

‘... Né lidhje me kérkesén tuaj pér t’'u dérguar pamjet filmike té kamerave té trupit té
punonjésve té policisé qé kané marré pjesé né veprimet e kryera me ankuesin, ju b&mé me dije se
né procedimin penal nr. 1441 té vitit 2009 ato nuk jané administruar”.

Pérve¢ sa mé sipér, nga ana joné iu kérkua Institutit t&¢ Mjekésisé Ligjore Tirané (IML) qé
té bénte ekspertimin mjeko-ligjor té shtetasit F.H.. Nga IML me shkresén nr. 654 regj., daté
08.03.2019 na é&shté dérguar akti i ekspertimit t& shtetasit F.H.. Nga konkluzionet e kétij akti
rezulton se:

“1. Tek shtetasi F.H. konstatohen: gjendje pas shémbjes sé indeve té buta té kokés, me
lokalizimet dhe karakteristikat e mésipérme.

2. Démtimet e mésipérme jané shkaktuar me mjet mbretés.

3. Kéto démtime hyjné né kategoriné e atyre démtimeve té cilat sjellin pér pasojé humbje
té pérkohshme té aftésisé pér puné né masén deri né 9 dité”.

Ndérkohé njé grup pune multidisiplinar i institucionit toné shkoi né banesén e shtetasit F.H.
dhe mori takim me bashkéshorten e tij, znj. F.H.. Ajo u pyet me procesverbal lidhur me veprimet
e kryera nga punonjésit e policisé né banesén e saj gjaté arrestimit dhe shogérimit té F.t. Sipas
shpjegimeve té saj rezulton se, rreth orés 19:00, roja i banesés e ka njoftuar se tek porta e shtépisé
ka policé. Ajo i ka théné atij gé ti kérkonte atyre mandatin. Dy minuta mé voné roja i ka théné se
nga té gjitha anét e banesés kishte policé, té cilét po hynin nga kangjellat dhe ndérkohé ajo i ka
paré edhe veté né kamera qé shtépia u rrethua nga rreth 30 policé, disa me uniforma dhe disa civilé,
ndérsa shumé prej tyre kishin maska. Rreth orés 19:05, ajo é&shté ngjitur né dhomé dhe ka dégjuar
F.n gé po fliste me Shefin e Komisariatit té Policisé, duke iu lutur qé té mos i terrorizonin familjen
se pér dhjeté minuta do té shkonte veté né komisariat. Pas rreth dy sekondash ajo ka dégjuar goditje
me shgelma né derén e banesés dhe ulérima “Policia e Shtetit” dhe pasi e shqyen derén me forcé,
policét u futén brenda. Ata ishin me pistoleta dhe automatiké dhe u ngjitén né katin e dyté ku ishte
ajo dhe bashkéshorti. Fémijét ishin né dhomén ngjitur me ta, por nga zhurma dhe ulérimat e



policisé dolén té terrorizuar né hollin e katit té dyté, ku ishin aférsisht 6-7 policé me iniformé dhe
me maska. Ndérsa né katin e paré ishin rreth 10 policé me uniformé dhe pa maska, ku ishte edhe
njé femér. F. ishte duke véné rripin e pantallonave, por policét iu hodhén sipér pér ti véné prangat
dhe po e té€rhignin duke uléritur “je 1 arrestuar” dhe duke pérdoruar fjalé ordinere si “qen”, et;.
Gjaté térhegjes F. po u thoshte gé ta Iéshonin se nuk ishte kriminel dhe se vinte veté, ndérsa ajo
dhe f€mijét ulérisnin dhe thérrisnin “Babi”. Ata qé po e térhignin jané rrézuar duke zbritur shkallét
nga kati i dyté né té parin. Sipas saj, gjaté nxjerrjes nga dera e banesés policét e kané dhunuar F.n
me qytén e pistoletés nga prapa deri sa e futén né makiné. Ajo i ndogi nga prapa deri né hollin e
katit té paré té banesés duke uluritur dhe pas késaj éshté kthyer pér tu kujdesur pér fémijét té cilét
ishin terrorizuar nga kjo situaté. Policét i thoshin gé té kthehej dhe té kujdesej pér fémijét.
Meqgénése fémijét nuk po getésoheshin, disa policé po i merrnin me té mira ata. Gjaté késaj kohe
njé punonjés policie civil i ka théné se do té bénin kontrollin e banesés, por nuk i ka dhéné asnjé
mandat kontrolli. Ata kané béré kontrollin e banesés né prezencén e saj. Kontrolli ka zgjatur njé
ore dhe pasi e mbaruan até i kané théné se ¢do gjé ishte né rregull dhe i kané dhéné njé copé Iétér
pér té firmosur. Pér shkak se nuk ishte né gjendje, e ka firmosur até pa e lexuar. Sipas saj, policét
kané marré njé cifte dhe lejen e saj.

Sipas deklarimeve té shtetases F.H., né orén 22:08 ajo é&shté njoftuar nga roja dhe njé
kushéri i saj se policia do té kryente kontrollin e jashtém té banesés. Ajo éshté takuar me punonjésit
e policisé, ku né krye té tyre ishte i njéjti person gé béri edhe kontrollin e banesés. Gjaté ushtrimit
té kontrollit ishin rreth 10 policé dhe pas pérfundimit té tij i kané dhéné pérséri procesverbalin né
té cilin ishte pasqyruar se nuk ishte gjetur asgjé. Ajo pa e lexuar e ka firmosur até. Sipas saj,
punonjésit e policisé jané larguar rreth orés 23:15.

Ashtu sikurse konstatohet nga kéqyrja e pamjeve filmike té regjistruara nga kamera e trupit
té patrullés sé policisé Romina Cani, té cilat na u dérguan me CD nga Drejtoria e Pérgjithshme e
Policisé sé Shtetit, rezulton se gjaté kontrollit té dyté té ushtruar né objektet e tjera né pronési té
shtetasit F.H. éshté kryer tej afatit ligjor té parashikuar né nenin 206 té Kodit t& Procedurés Penale®.
Mé konkretisht ka rezultuar se gjaté momentit gé nga oficerét e policisé gjyqgésore ushtrohej
kontrolli né fabrikén e miellit, bashkéshortja e shtetasit F.H., shtetésja F.H., i ka komunikuar
shérbimeve té policisé gjygésore gé po kryenin kontrollin se kishte pérfunduar orari i ushtrimit té
kontrollit.* Mirépo nga ana e tyre nuk u mor né konsideraté pretendimi i saj duke vazhduar me
kontrollin e banesés alpine.

Vlerésojmé se né zbatim té nenit 206 té Kodit té€ Procedurés Penale, kontrolli i ushtruar né
banesén alpine té shtetasit F.H. &shté i kundérligjshém edhe sepse éshté kryer jashté afatit ligjor.
Né njé rast té tillé cmojmé se kontrolli i dyté duhet té ishte ndérpreré dhe organi procedues duhej
té ishte pajisur me urdhér té posagém me shkrim pér ushtrimin e kontrollit tej afateve ligjore.

Gjithashtu ajo deklaroi se ishte e tmerrshme ajo gé pérjetojé familja e saj nga sjellja e
punonjésve té policisé dhe pér shkak té dhunés psikologjike fémijét kané ngelur me pasoja, nuk
duan té shkojné né shkollg, nuk ushgehen, nuk flené dhe se até dité nuk kané piré as ujé.

Punonjésit tané kérkuan té takonin dhe intervistonin edhe dy fémijét e mitur té familjes sé
F.H.. Mirépo, ndonése né pérbérje té grupit té punés kishte njé psikologe dhe njé punonjése sociale
ata nuk pranuan gé té intervistoheshin.

3 Kontrolli né njé banesé ose né njé vend té mbyllur ngjitur me té nuk mund té fillojé para orés shtaté dhe
pas orés njézet. Né raste té ngutshme organi procedues mund té urdhérojé me shkrim gé kontrolli té béhet tej kétyre
cageve.

4 Shtetésja F.H. duke géné me celular né doré u komunikoi oficeréve té policisé gjygésore se ora ishte
22:01 dhe duhet té ndérprisnin kontrollin.



Né pérfundim té hetimit administrativ té Kkétij rasti dhe nga provat shkresore té
administruara nga ana joné sikurse jané: Procesverbalet e pyetjes sé shtetasve F.H. dhe F.H.;
Kartelat shéndetésore té shtetasit F.H., respektivisht nr. regjistri 368, daté 16.02.2019 dhe nr.
regjistri 377, daté 17.02.2019; Akti i ekspertimit mjeko-ligjor té shtetasit F.H. nr. 654 regj., daté
08.03.2019; dhe CD-ja me pamijet filmike gjaté arrestimit nga policia té shtetasit F.H. né datén
16.02.2019 té béra publike, arritém né konkluzionin se, gjaté veprimeve pér arrestimin dhe
shogérimin e shtetasit F.H. nga punonjésit e policisé té Sektorit té Forcés sé Posagcme té
Operacioneve Speciale dhe Kérkimit té Drejtorisé Vendore té Policisé Tirané dhe té Drejtorisé sé
Pérgjithshme té Policisé s€ Shtetit jané konsumuar elementét e veprés penale t€ “Kryerjes sé
veprimeve arbitrare” né bashk&punim, parashikuar nga nenet 250 dhe 25 t€ Kodit Penal, té
ndryshuar. Kjo ményré sjelljeje e punonjésve té policisé vjen né kundérshtim edhe me nenin 2 té
ligjit nr. 108/2014 “Pér Poliné e Shtetit™®, si dhe me nenin 94 t& kétij ligji.°

Ndérkohé nga punonjésit e policisé té Sektorit té Forcés sé Posagme té Operacioneve
Speciale dhe Kérkimit té Drejtorisé Vendore té Policisé Tirané dhe té Drejtorisé sé Pérgjithshme
té Policisé s€ Shtetit (DPPSH), si dhe nga punonjésit e policisé t& Forcés s¢ Posagme “Shqiponja”
t¢ DVP Tirané jané konsumuar elementét e veprés penale t€ “Moskallézimit t& krimit”. Ne
gjykojmé se ata, ndonése kané paré gé njé kolegu i tyre me kapucé né koké ka kryer njé krim
“Kryerjen e veprimeve arbitrare” ndaj t€ shoqéruarit shtetasit F.H., duke e goditur até me péllémbé
né trup, nuk kané béré kallézim né organet e ndjekjes penale, né organet e rendit publik, ose té
administratés sé institucionit ku jané té punésuar.

Né rastin né shqyrtim, sjellja dhe veprimet e punonjésve té policisé té Sektorit t& Forcés sé
Posacme té Operacioneve Speciale dhe Kérkimit t¢ DVP Tirané dhe t¢ DPPSH, té cilét kryejé
funksionin shtetéror, si punonjés té Policisé sé Shtetit, pérmbajné elementét e veprés penale té
“Kryerjes s€ veprimeve arbitrare”, e kryer né bashképunim, parashikuar nga nenet 250 dhe 25 t&
Kodit Penal. Kéto veprime ata i kané kryer gjaté ushtrimit té detyrés sé tyre duke cénuar réndé
integritetin fizik té shtetasit F.H., si dhe integritetin psikologjik té tij, t& bashkéshortes dhe té dy
fémijve té tyre t€ mitur, té garantuar nga neni 25 i Kushtetutés, Kodi Penal, Kodi i Procedurés
Penale, ligji nr. 108/2014 “Pér Policiné e Shtetit”, i ndryshuar.

Ndérsa mosveprimi i punonjésve té policisé té Sektorit té Forcés sé Posagcme té
Operacioneve Speciale dhe Kérkimit t¢ DVP Tirané dhe t&¢ DPPSH dhe i punonjésve té policisé té
Forcés sé Posagme “Shqiponja” t& DVP Tirané té cilét kryejné funksionin shtetéror si punonjés té
Policis€ sé Shtetit pérmban elementét e veprés penale té “Moskallézimit t& krimit”, parashikuar
nga neni 300 i Kodit Penal, té ndryshuar. Detyrimi i tyre, né cilésiné e népunésit publiké, pér té
kallézuar krimin buron edhe nga neni 281 i Kodit té Procedurés Penale.” Ndérkohg, vlerésojmé se

S “policia e Shtetit ka pér mision ruajtjen e rendit e té sigurisé publike, ruajtjen e personaliteteve té larta shtetérore dhe
objekteve té réndésisé sé veganté, garantimin e zbatimit té ligjit, né pérputhje me Kushtetutén dhe aktet ndérkombétare, duke
respektuar té drejtat dhe lirit€ e njeriut”.

6 “Punonjési i policisé éshté i detyruar té respektojé rregullat e sjelljes dhe etikés gjaté pérmbushjes sé detyrave....”

"1 Népunésit publiké, té cilét gjaté ushtrimit té detyrés ose pér shkak té funksioneve a té shérbimit té tyre, marrin dijeni
pér njé vepér penale gé ndiget kryesisht, detyrohen té béjné kallézim me shkrim edhe kur nuk éshté individualizuar personi té cilit
i atribuohet vepra penale.

2. Kallézimi i paragitet prokurorit ose njé oficeri té policisé gjygésore.

3. Kur, gjaté njé procedimi civil ose administrativ, zbulohet njé fakt qé pérbén vepér penale gé ndiget kryesisht, organi
pérkatés bén kallézim te prokurori.

4. Kallézimi pérmban elementet thelbésore té faktit, burimet e provés, gjeneralitetet, banimin dhe ¢do gjé tjetér gé vlen
pér identifikimin e personit té cilit i atribuohet fakti, té personit té démtuar dhe té atyre gé jané né gjendje t& sqarojné rrethanat e
faktit.



kéto veprime dhe mosveprime té kétyre punonjésve cénojné réndé imazhin e Policisé sé Shtetit, si
dhe démtojné e trondisin thellé besimin e publikut tek ky organ i administratés publike.

Eshté rasti gé té theksojmé edhe faktin se, ndonése shkeljet ligjore té kryera nga punonjésit
e Policisé sé Shtetit né dém té shtetasit F.H. jané béré publike nga disa media té€ ndryshme, nga sa
kemi informacion strukturat e Shérbimit pér Céshtjet e Brendshme dhe Ankesat prané Ministrisé
sé Brendshme nuk kané nisur asnjé proces pér verifikimin e veprimeve té paligjshme té kryera né
kété rast.

Pér sa mé sipér, bazuar né nenin 63/3 té Kushtetutés sé Republikés sé Shqipérisé ku
parashikohet se: “Avokati i Popullit ka té drejté té béjé rekomandime dhe té propozojé masa kur
véren shkelje té té drejtave té njeriut, nga administrate publike”, dhe né nenin 21/¢ té ligjit nr.8454
daté 04.02.1999 “Pér Avokatin e Popullit”, ku thuhet se: “i rekomandon prokurorisé té fillojé
hetime né qofté se véren se éshté konsumuar figura e njé vepre penale”,

REKOMANDOJME:

Fillimin e hetimeve ndaj punonjésve té policisé té Sektorit té Forcés sé Posacme té
Operacioneve Speciale dhe Kérkimit t¢ DVP Tirané dhe t&¢ DPPSH pér veprén penale té “Kryerjes
sé veprimeve arbitrare”, parashikuar nga nenet 250 dhe 25 té€ Kodit Penal, si dhe ndaj punonjésve
té policisé té Sektorit té Forcés sé Posacme té Operacioneve Speciale dhe Kérkimit t&é DVP Tirané
dhe t€ DPPSH dhe i punonjésve t€ policisé té Forcés sé Posagme “Shqiponja” t€¢ DVP Tirané, pér
veprén penale t€ “Moskallézimit t€ krimit”, parashikuar nga neni 300 i Kodit Penal, t&€ ndryshuar.

Pér géndrimin gé do té mbani dhe masat gé do té merrni né zbatim té kétij rekomandimi,
lutemi t& na ktheni pérgjigje brenda 30 ditéve konform nenit 22 té ligjit nr. 8454 daté 04.02.1999
“Pér Avokatin e Popullit”, i ndryshuar.

Bashkélidhur po ju dérgojmé né cilésiné e provave fotokopje té njéhsuara té dokumentave
té méposhtme:

1. Procesverbali i pyetjes sé shtetasit F.H. né datén 17.02.2019;

2. Procesverbali i pyetjes sé shtetasit Arjan Shehu datén 19.02.2019;

3. Procesverbali i pyetjes sé shtetasit Artur Musabelli né datén 19.02.2019;

4. Procesverbali i pyetjes sé shtetasit Krenar Gjokutaj né datén 22.02.2019;

5. Procesverbali i pyetjes sé shtetasit Niko Llaka né datén 22.02.2019;

6. Procesverbali i pyetjes sé shtetasit Orlando Nako né datén 22.02.2019;

7. Procesverbali i pyetjes sé shtetasit Taulant Cara né datén 27.02.2019;

8. Procesverbali i pyetjes sé shtetasit Rodolf Qejvani né datén 27.02.2019;

9. Procesverbali i pyetjes sé shtetases Romina Cani né datén 27.02.2019;

10. Procesverbali i pyetjes sé shtetases F.H. né datén 19.02.2019;

11. Raporti i shogérimit té shtetasit F.H. né datén 16.02.2019;

12. Kartela shéndetésore e shtetasit F.H. nr. 368, daté 16.02.2019;

13. Kartela shéndetésore e shtetasit F.H. nr. 377, daté 17.02.2019;

14. Fleté nga Regjistri i Evidentimit té t&¢ Dhénave pér Personat e Shogéruar;

15. Memo dérguar znj Erinda Ballanca, Avokat i Popullit, nga Komisionerét znj. Nejla

Peka dhe z. Arben Shkémbi, me 1éndé: “Gjetja dhe intervista e zhvilluar me shtetasen
F.H.”;

16. Shkresa me nr. K2/F9-2 prot., daté 25.02.2019, dérguar Drejtorit té Drejtorisé Vendore

té Policisé Tirané;



17.

18.

19.

20.
21.

22.

23.

24,

25.

Shkresa me nr. K2/F9-3 prot., daté 25.02.2019, dérguar Drejtorit té Pérgjithshém té
Policisé Shtetit;

Shkresa e IML nr. 654 regj., daté 08.03.2019, pér dérgimin e aktit té ekspertimit mjeko-
ligjor té shtetasit F.H.;

Shkresa nr. 2239/2 prot., daté 11.03.2019, e Drejtorisé Vendore té Policisé Tirané
dérguar Avokatit té Popullit;

Shkresa nr. 2620/1 prot., daté 24.04.2019, e Komisariatit té Policisé nr. 4 Tirané;
Shkresa nr. 1774/1 prot., daté 05.04.2019, e Drejtorit té Pérgjithshém té Policisé sé
Shtetit;

Shkresa nr. 6959/1 prot., daté 23.05.2019 e Prokurorisé prané Gjykatés sé Shkallés sé
Paré Tirané;

Njé CD me pamje filmike gjaté arrestimit té shtetasit F.H. né datén 16.02.2019,
shkarkuar nga YouTube;

Njé CD me pamje filmike té regjistruara né datén 16.02.2019 nga sistemi i monitorimit
I montuar né banesén e shtetasit F.H., té cilén e solli avokati i tij.

Shkresa nr. 101/K prot., daté 06.08.2019 e Drejtorisé sé Pérgjithshme té Policisé sé
Shtetit sé bashku me njé CD me pamijet filmike té veprimeve té Policisé sé Shtetit gjaté
kontrollit té banesés sé shtetasit F.H., té realizuara me kameran e trupit nr. 100435, e
administruar prané Drejtorisé sé Teknologjisé dhe Informacionit, né Drejtoriné e
Pérgjithshme té Policisé sé Shtetit.

Duke besuar né mirékuptimin dhe bashképunimin tuaj,

AVOKATI | POPULLIT

Erinda Ballanca



